
PROKURATURA ORGANLARIDA SUN’IY INTELLEKTNI JORIY QILISH ORQALI
MUROJAATLAR BILAN ISHLASH SAMARADORLIGINI OSHIRISH YO‘LLARI

Annotatsiya. Mazkur maqolada prokuratura organlarida jismoniy va yuridik shaxslar murojaatlari bilan ishlash
tizimiga sun’iy intellekt (SI) texnologiyalarini joriy qilishning huqugqiy, tashkiliy va amaliy jihatlari tahlil qilingan.
Sun’iy intellektni murojaatlarni saralash, klassifikatsiya qilish, avtomatik tahlil qilish va namunali hujjatlarni
tayyorlashda qo‘llash imkoniyatlari Rossiya Federatsiyasi prokuraturasi tajribasi misolida o‘rganilgan.
Shuningdek, Maqolada SI joriy etishning afzalliklari - tezkorlik, ochiqlik, tahlil sifatining oshishi, inson
mehnatining yengillashishi kabi omillar yoritilgan.

Shu bilan birga axborot xavfsizligi, shaxsiy ma’lumotlarni himoya qilish, algoritm xolisligi, huquqiy maqomning
aniglanmaganligi kabi xavf-xatarlar ham ko‘rsatilgan. Muallif prokuratura faoliyatiga SIni joriy qilish amaliyotini
takomillashtirishga oid huquqiy va tashkiliy takliflarni ilgari suradi.

Kalit so‘zlar: sun’iy intellekt, prokuratura, murojaatlar, ragamlashtirish, axborot xavfsizligi, algoritm xolisligi,
Rossiya prokuraturasi, elektron murojaatlar, avtomatlashtirilgan tahlil, huquqiy asoslar.

DOI: https://doi.org/10.47390/SPR1342V5112Y2025N74

Kirish. Zamonaviy jamiyatda davlat boshqaruvi va huqugni muhofaza qilish organlari
faoliyatining samaradorligi ko‘p jihatdan ragamlashtirish jarayonlarining qay darajada amalga
oshirilganiga bog‘liqdir. Xususan, prokuratura organlarida jismoniy va yuridik shaxslar
murojaatlarini gabul qilish, gayd etish, saralash, o‘rganish va hal etish jarayoni nafagat huquqiy

kafolatlar, balki amaliy mexanizmlar nuqtai nazaridan ham yuqori aniqglik va tezkorlikni talab
qgiladi. Shu bois, so‘’nggi yillarda murojaatlar bilan ishlash tizimini raqamli transformatsiya
qilish, fugarolarning murojaat qilish imkoniyatlarini kengaytirish va shaffoflikni ta’'minlash
mamlakatlar oldidagi strategik vazifalardan biriga aylandi.

Bu jarayonda sun’iy intellekt texnologiyalari alohida o‘rin tutadi. Dunyo tajribasi,
jumladan Rossiya Federatsiyasi prokuraturasida shakllangan amaliyot, Sldan foydalanish
murojaatlarni tezkor saralash, avtomatik Kklassifikatsiya qilish, takroriy yoki yo‘nalishsiz
murojaatlarni aniqlash, tahlil sifatini oshirish, javob hujjatlari loyihasini yaratish kabi
vazifalarni ancha yengillashtirishini ko‘rsatmoqda. Bundan tashqari, SI inson omili bilan bog‘liq
xatolarning oldini olish, qaror qabul qilishda xolislikni oshirish va prokurorlar mehnatini
optimallashtirish imkonini beradi.

Shu bilan birga, sun’ly intellektni huqugni muhofaza qilish sohasiga joriy etish qat’iy
huquqiy yondashuvni, shaffof algoritmlarni, shaxsiy ma’lumotlarni himoya qilish
mexanizmlarini mustahkamlashni talab etadi. Algoritmlarning xolisligi, qarorlarning huquqiy
maqomi, etik standartlar, axborot xavfsizligi kabi masalalar hali to‘liq yechilmagan muammolar
qatoriga kiradi. Shu nuqtai nazardan Slni prokuratura faoliyatiga joriy qilish ko‘p qirrali,
tanqidiy va bir vaqtning o‘zida istigbolli tadqiqot yo‘nalishidir.

Metodologiya. Ushbu tadqiqotni amalga oshirishda prokuratura organlarida
murojaatlar bilan ishlash jarayoniga sun’iy intellekt texnologiyalarini joriy etishning huquqiy,
tashkiliy va amaliy jihatlarini har tomonlama yoritish maqgsad qilindi. Shu boisdan metodologik
yondashuv interdistiplinar xarakterga ega bo‘lib, huqugshunoslik, axborot texnologiyalari va
davlat boshqaruvi sohalaridagi ilmiy yondashuvlarni o‘zida mujassam etdi.

Birinchidan, maqolada dialektik metoddan foydalanildi. U orqali murojaatlarni ko‘rib
chiqish sohasidagi huquqiy munosabatlarning dinamik rivojlanishi, raqamli transformatsiya
sharoitida prokuratura faoliyatining evolyutsion xususiyatlari o‘rganildi. Sun’iy intellektning
joriy etilishi orqali vujudga kelgan yangi huquqiy kategoriyalar, xatarlar va transformatsiya
jarayonlari o‘zaro bog'liglikda tahlil qilindi.

Ikkinchidan, tadqiqotda qiyosiy-huqugqiy tahlil metodi asosiy o‘rin tutdi. Rossiya
Federatsiyasi prokuraturasida murojaatlar bilan ishlashda Sldan foydalanish amaliyoti,
normativ-huquqiy asoslar va axborot texnologiyalarining integratsiya darajasi O‘zbekistondagi
amaldagi tizim bilan taqqoslandi. Qiyosiy tahlil SIni joriy etishda qaysi huquqiy mexanizmlar
samarali ekanini, qaysi qoidalar O‘zbekiston qonunchiligiga implementatsiya qilish
mumkinligini aniglash imkonini berdi.

Uchinchidan, SI texnologiyalarining amaliyotda qo‘llanilishiga oid empirik tahlil
amalga oshirildi. Rossiya prokuraturasida joriy qilingan avtomatlashtirilgan tizimlar,
ma’'lumotlar tahlili platformalari, murojaatlarni saralash algoritmlari va ularning natijalari
haqidagi ochiq ma’lumotlar o‘rganildi. Shuningdek, SIning qaror qabul qilish jarayoniga ta’siri,
inson omilining kamayishi va xatolar darajasining pasayishi borasidagi statistik materiallar
tahlil etildi.

To‘rtinchidan, maqolada manbashunoslik va normativ tahlil metodlari qo‘llanildi.
Axborot xavfsizligi, shaxsiy ma’'lumotlarni himoya qilish, algoritmlar shaffofligi, prokuratura
faoliyatida ragamlashtirishga oid milliy va xorijiy qonun hujjatlari, ilmiy magqolalar, xalgaro
tashkilotlarning tavsiyalari (OECD, Council of Europe, UNCITRAL) o‘rganildi. Bu SIning huquqiy
magqomi va reglamentatsiyasiga oid ilmiy xulosalar chigarish imkonini berdi.

Beshinchidan, SIni prokuratura faoliyatiga joriy qilishning ijtimoiy-huquqiy ta’sirini
baholashda sistemali yondashuv va funksional tahlil metodlaridan foydalanildi. Bu SIning
murojaatlar bilan ishlash tizimidagi vazifalari, uning institutsional rolini, manfaatdor
subyektlar o‘rtasidagi munosabatlarni kompleks baholash imkonini berdi.

Tadqiqotda qo‘llanilgan ushbu metodlar SI texnologiyalarini prokuratura organlarida
joriy etishning afzalliklari va muammolarini xolis, ilmiy asoslangan va har tomonlama
yoritishga xizmat qildi.

Tadqiqot natijalari. Hozirgi davrda sun’iy intellekt (SI) texnologiyalari jadal
rivojlanmoqda va jamiyatning barcha jabhalarida qo‘llanilmoqda. Ayniqsa, davlat boshqaruvi
va huqugni muhofaza qilish sohalarida ragamlashtirish jarayonlari tezlashib, turli axborot
tizimlari faoliyatga joriy etilmoqda.

Sun’iy intellekt oddiy axborot tizimlaridan farqli o‘laroq, inson tafakkuriga xos kognitiv
jarayonlarni o’xshaydigan mexanizmlarga ega bo‘lib, katta hajmdagi ma’lumotlarni tezkor tahlil
qilish qobiliyati bilan ajralib turadi. Prokuratura organlari faoliyati ham bu tendensiyadan
mustasno emas. Prokuror nazorati va murojaatlar bilan ishlashda SI texnologiyalarini qo‘llash
imkoniyatlari haqida ilmiy va amaliy doiralarda faol muhokamalar olib borilmoqgda [1].

Prokuratura organlari jismoniy va yuridik shaxslarning huquqlarini himoya qilish,
gonun ustuvorligini ta’'minlashda muhim o‘rin tutadi. Ularning faoliyatida jismoniy va yuridik
shaxslarning murojaatlari bilan ishlash alohida ahamiyatga ega bo‘lib, umumiy ish
yuklamasining sezilarli qismini tashkil etadi.

Xususan, O‘zbekiston Respublikasi prokuraturasi organlari tomonidan 2024 yilda
O‘zbekiston Respublikasining “Jismoniy va yuridik shaxslarning murojaatlari to‘g‘risida”gi
Qonuni [2] talablarining so‘zsiz bajarilishi ustidan nazoratni ta’'minlash borasida muayyan
ishlar amalga oshirilgan.

Murojaatlarning muddatida, to‘liq va xolisona ko‘rib chiqilishini hamda
gonunbuzilishiga yo‘l qo‘ygan aybdor shaxslarning muqarrar javobgarligini ta’'minlashga
qaratilgan nazorat tadbirlarini tizimli ravishda amalga oshirishga alohida e’tibor qaratildi.

Aniqlangan qonun buzilishi holatlari bo‘yicha: - 4 mingdan ortiq prokuror nazorati
hujjatlari qo‘llanildi (2023-yilda 3 mingdan ortiq), 1704 nafar shaxs intizomiy, ma’'muriy va
moddiy javobgarlikka tortildi (2023-yilda 712 nafar).

Bevosita prokuratura organlari tomonidan 273703 ta murojaatlar hal etildi (2023-yilda
264448 ta). Fugarolarning qabuliga, shu jumladan, ularni bevosita prokurorlar tomonidan
joylarda gabul qilinishiga jiddiy e’tibor garatilib, 372501 nafar (2023-yilda 360300 nafar)
fugarolarning qabuli ta’'minlandi [3].

Murojaatlar orqali jismoniy shaxslar o'z huquq va manfaatlarini himoya qilish, davlat
organlari faoliyatidagi kamchiliklarni ko‘rsatish imkoniyatiga ega bo‘ladilar. Zamonaviy
axborot texnologiyalari, shu jumladan sun’iy intellekt, bu murojaatlarni gabul qilish, ko‘rib
chiqgish va hal etish jarayonlarini yanada samarali tashkil etish uchun keng imkoniyatlar
yaratadi.

Sun’iy intellektni prokuratura faoliyatiga joriy etish orqali murojaatlarni ko‘rib
chigishda tezkorlikni oshirish, ma’lumotlarni avtomatlashtirilgan tarzda tahlil qilish, tipik
holatlar bo‘yicha qarorlar gabul gilishda yordamlashish kabi qator ustunliklarga erishish
mumkin.

Shu bilan birga, bu yangicha yondashuv huquqiy-axlogiy masalalarni ham ko‘ndalang
qo‘yadi. Axborot xavfsizligi, algoritmlar xolisligi, inson huquglariga rioya etilishini ta’'minlash
va boshqalar bunga misol bo‘la oladi.

Prokuratura organlarida SIni joriy etish, eng avvalo, murojaatlarni ko‘rib chiqish
tizimining samaradorligini oshirishga xizmat qiladi. Sun’iy intellekt katta hajmli murojaatlarni
avtomatik tarzda saralash, toyifalash va tahlil qilish orqali inson omili talab gilinadigan og'ir
mehnat jarayonlarini yengillashtiradi.

Masalan, Rossiya prokuraturasida 2023-yil davomida 6 million 300 mingdan ziyod
murojaatlar kelib tushgani qayd etilgan bo'‘lib, bunday ulkan ma’lumot massivini dastlabki
tarzda ko‘zdan kechirish va umumlashtirishda SI tizimlari katta yordam berishini ko‘rish
mumkKin.

Xususan, SI yordamida murojaatlarni muayyan belgilari bo‘yicha avtomatik
klassifikatsiya qilish, turli hudud va mavzular kesimida gaysi muammolar jihatdan fuqarolar
ko‘proq shikoyat yoki ariza berishayotganini tahlil qilish imkoni paydo bo‘ladi. Bu esa,
jamoatchilikni giynayotgan dolzarb muammolarni “real vaqt” rejimida kompleks ko‘rish va
shunga muvofiq chora-tadbirlarni tezkorlik bilan shakllantirishga zamin yaratadi.

Sun’iy intellekt joriy etilgan axborot tizimlari murojaatlarni nafagat tahlil qilish, balki
ular bo‘yicha turli namunali hujjatlar loyihasini avtomatik tayyorlashga ham xizmat qilishi
mumkKin.

Rossiya prokuraturasida amalga oshirilayotgan “Nadzor-WEB” axborot kompleksi
misolida, S yordamida bir xil turdagi qaror va xatlarni, masalan, prokuror ta’sir chorasi sifatida
chiqariladigan qarorlar, da’vo arizalari, murojaat etuvchiga javob xatlari yoki murojaatni
vakolatli idoraga yuborish to‘g'risidagi xatlar avtomat tarzda tayyorlash funksiyalari ishlab
chigilmoqda.

Bu kabi avtomatlashtirish natijasida, odatda, ko‘p vaqt va resurs talab qiluvchi
hujjatlarni rasmiylashtirish ishlari tezlashadi hamda xodimlar o‘z e’tiborini tahliliy va strategik
vazifalarga qaratish imkoniyatiga ega bo‘ladilar. Shu tariqa, SI texnologiyalari jarayonlarni
soddalashtirib, prokurorlarning mehnat xarajatlarini sezilarli darajada qisqartiradi.

Murojaatlar bilan ishlash jarayonida Sldan foydalanish fuqarolarning davlat organlari
faoliyatidan qoniqish darajasini oshirishga xizmat qiladi. Avvalo, murojaatlarni ko‘rib chigish
muddatlari qisqaradi, har bir murojaat bo‘yicha tezkor elektron ijro nazorati o‘rnatiladi.

Bundan tashqgari, murojaatlarni elektron gabul qilish va qayta aloga mexanizmini
takomillashtirish orqgali prokuratura bilan aholi o‘rtasida ochig-oshkora muloqot shakllanadi.

Rossiyadagi raqamlashtirish konsepsiyasida [4] ham prokuraturaning fuqarolar,
jamiyat va tashkilotlar bilan o‘zaro hamkorlik qilish uchun yagona ragamli platforma yaratish,
jarayonlarning ochiqligini ta'minlash va fugarolarning roziligini oshirish asosiy magsadlardan
etib belgilangan edi.

Demak, SI joriy etilgan murojaatlarni ko‘rib chiqish tizimi orqali fugaro o'z arizasining
qaysi bosqgichda ekanini tezkor bilib turishi, natijalardan xabardor bo‘lishi mumkin. Bu esa, 0z
navbatida, jamoatchilikning davlat organlariga ishonchini mustahkamlab, huquqiy
madaniyatni oshirishga xizmat qgiladi.

Shuni alohida ta’kidlash lozimki, sun’iy intellekt insoniyat tafakkuriga xos ba’zi
vazifalarni ijro etishga qodir bo‘lgani holda, uni joriy etishning maqsadi inson omilini tubdan

chetlatish emas, balki inson mehnatini yengillashtirish va qaror qabul gilishda qo‘llovchi vosita
sifatida foydalanishdir.

Prokurorlik faoliyatida SI texnologiyalari “elektron yordamchi” vazifasini o‘tab,
murojaatlarni dastlabki tahlildan o‘tkazib beradi, huquqiy baza va amaliyotdan tegishli
ma’lumotlarni tezlikda topib berishni taklif giladi hamda shu orqali prokuror qarorining
asoslanganlik darajasini oshirishga yordamlashadi.

Masalan, ilg‘or xorij tajribasida (Xitoy misolida) ayrim holatlarda “robot-prokuror”
tizimi sinovdan o‘tkazilgan bo‘lib, u muayyan vaziyat bo‘yicha bazadagi minglab o‘xshash
ishlarni tahlil qilib, ayblov xulosasi bo‘yicha tavsiya bera olishi ma’lum qilingan. Bunday
tizimlar insonning to‘liq o‘rnini bosishi mumkin emas va bu masalada ehtiyotkorlik zarur,
biroq, ularning mavjudligi sun’iy intellekt imkoniyatlarining naqadar keng ekanini ko‘rsatadi.

Xulosa qilib aytganda, prokuratura organlari murojaatlar bilan ishlash jarayoniga SIni
joriy etish orqali quyidagi afzalliklarga erishiladi:

1) murojaatlarni saralash va ko‘rib chiqish tezkorlashadi, ortigcha byurokratik
kechikishlar kamayadi;

2) murojaatlarda ko‘tarilgan muammolar va qonunbuzarliklarni avtomatik tahlil qilish
orqali huqugbuzarliklarni o0z vaqtida aniglash va oldini olish samaradorligi oshib boradi;

3) tipik holatlar bo‘yicha qarorlar, javob xatlari kabi hujjatlarni tayyorlash
avtomatlashtirilib, prokuror xodimlarning og‘ir mehnat yuki yengillashadi;

4) aholi bilan elektron hamkorlik yaxshilanadi, jismoniy va yuridik shaxslar
murojaatlarining hal etilishi ustidan ochiq nazorat o‘rnatiladi, bu esa, jamoatchilikning davlat
idoralariga bo‘lgan ishonchini mustahkamlaydi.

Sun’iy intellekt texnologiyalarini prokuratura organlari faoliyatiga tatbiq etish bilan
bog‘lig bir gator muammo va xavf-xatarlar mavjudligini alohida ta’kidlash o‘rinli. Ushbu
xatarlarni bartaraf etmasdan turib tizimni samarali yo‘lga qo‘yib bo‘lmaydi.

Avvalo, axborot xavfsizligi masalasi birinchi darajali ahamiyat kasb etadi. Prokuratura
organlari jismoniy va yuridik shaxslar to‘grisidagi ko‘plab shaxsiy ma’lumotlar,
murojaatlardagi maxfiy ma’lumotlar bilan ish olib boradi. Ushbu ma’lumotlar ragamli shaklga
o‘tkazilib, axborot tizimlariga yuklanganda, ularni himoya qilish uchun mustahkam
kiberxavfsizlik choralari talab etiladi.

Ayni paytda ko‘plab tashkilotlar shaxsiy ma’lumotlarni himoya qilishda yetarli darajada
ishonchli mexanizmlarga ega emasligi, ba’zi hollarda mijozlarga doir ma’lumotlar ochiq
bazalarda saqlanayotgani kuzatilmoqda. Agar prokurorlarga kelib tushayotgan murojaatlar va
ular orqali jamlanadigan ma’lumotlar aynan SI yordamida gayta ishlansa, ma’lumotlar sir
saglanishi va tashqi tajovuzlardan himoyasi to‘liq kafolatlangan bo‘lishi shart.

Rossiya tajribasi misolida ragamlashtirish dasturida ham prokuratura organlarining
ragamli infratuzilmasini barpo etishda uning barqaror va uzluksiz faoliyat ko‘rsatishi hamda
axborot xavfsizligi yuqori darajada ta’'minlanishi konsepsiyaning asosiy maqsadlaridan biri
sifatida belgilangan edi.

Shu bois, O‘zbekistonda ham SI texnologiyalarini joriy etish jarayonida, birinchi
navbatda, yalpi axborot tizimlarini, bazalarni va ma’lumot almashinuv kanallarini himoyalash,
kiberxavfsizlikni ta’'minlash yuzasidan normativ talablar va texnik choralarni ishlab chiqish
zarur.

Ikkinchi katta muammo - huqugqiy tartibga solishdagi bo‘shliqlardir. Hozircha
koplab davlatlar qonunchilik bazasida sun’ly intellektdan foydalanish bo‘yicha aniq
normalarni to‘liq shakllantirmagan. Rossiya tajribasida, masalan, 2022-yil holatiga ko‘ra “sun’iy
intellekt” texnologiyalaridan foydalanishni tartibga soluvchi alohida federal qonun mavjud
emasligi oqgibatida bu sohada prokurorlik nazoratini amalga oshirish qiyinligi ta’kidlangan.
Ya'ni, sun’iy intellekt orqali qabul gilinadigan qarorlar uchun kim javobgar ekani, ular qay
darajada yuridik kuchga ega bo'lishi yoki ularni tekshirish mexanizmi qonunlarda ochiq bayon
etilmagan bo‘lsa, bunday texnologiyalarni amaliy qo‘llash huquqiy noaniqlikka olib keladi.

O‘zbekistonda ham hozircha “Sun’iy intellekt to‘grisida”gi alohida qonun yoki
prokuratura faoliyatida Sldan foydalanish tartibini belgilovchi maxsus normativ hujjat mavjud
emas. Murojaatlarni SI yordamida ko‘rib chiqish tizimini amaliyotga tatbiq etish uchun esa,
tegishli huquqiy asos zarur bo‘ladi.

Jumladan, elektron murojaatlarni avtomatik tahlil qilish, zarurat bo‘lsa, ular asosida
avtomatik qaror loyihalarini tayyorlash kabi harakatlarning protsessual maqomi va maqgbul
doirasi qonunchilik hujjatlarida aniq belgilab qo‘yilishi lozim. Aks holda, sun’iy intellekt
ishtirokida tayyorlangan hujjatlar va xulosalarning huquqiy maqomi hamda ular uchun
mas’uliyat masalalari bo‘yicha savollar tug'ilib, huquqiy bahslarga sabab bo‘lishi mumkin.

Shuningdek, SIni qo‘llash natijasida yuzaga kelgan xatoliklar yoki huqugbuzarliklar
uchun mas’uliyatni kim oz zimmasiga olishi masalasi ham qonunchilikda oydinlashtirilishi
zarur.

Xalgaro darajada bu muammolarga yechim topish uchun intiluvchanlik kuzatilmoqda.
Masalan, BRIKS davlatlari Bosh prokurorlarining 2025-yilgi deklaratsiyasida [5] sun’iy intellekt
sohasida milliy qonunchilik va xalqgaro mexanizmlarni yaratish yoki takomillashtirish orqali uni
tartibga solishni qo‘llab-quvvatlashga chaqiriq gilingan. Ushbu yondashuvdan kelib chigsak,
mamlakatimizda ham SI texnologiyalaridan foydalanishning huquqiy asoslarini yaratish
dolzarb masala sanaladi.

Axloqiy va metodologik muammolar ham chetda qolmaydi.

Birinchidan, SI algoritmlarining chiqargan qarorlarida xolislik va adolat tamoyillari
ganday ta’'minlanishi muhim masala. Sun’iy intellekt dasturlari ma’lumotlar bazasi asosida
ishlaydi, agar bu ma’lumotlarda qandaydir bo‘shliq yoki moyillik mavjud bo‘lsa, algoritm shu
noto‘g‘ri moyillikni takrorlab, garorlarga ta’sir ko‘rsatishi mumkin. Shu sababli, xalqaro axloqiy
standartlar Sldan foydalanishda inson qadr-qimmatini hurmat qilish, tazyiq yoki tasnifiy
diskriminatsiyaga yo‘l qo‘ymaslik talablarini go‘ymoqda.

Har ganday avtomatlashtirilgan tizim tavsiyasiga yakuniy qaror sifatida qaralmay,
prokuror tomonidan albatta gayta ko‘rib chiqilishi va huqugqiy jihatdan baholanishi shart.
Masalan, SI ma’lum bir murojaatni “ahamiyatsiz” deya baholab, uni rad etishni tavsiya qilgan
taqdirda ham, ushbu qarorning adolatliligi inson, ya’'ni prokuror tomonidan tekshirilishi va
tasdiqlanishi lozim. Aks holda, sun’iy intellekt xatosi tufayli ayrim murojaatlar ko‘rib chigilmay
golishi, natijada murojaat etuvchilarning huqugqlari poymol bo‘lishi xavfi bor.

Yana bir jihat - kadrlar va infratuzilma tayyorgarligidir. Sun’iy intellektni joriy etish
faqat texnologiya sotib olish bilan cheklanmay, uni boshgaradigan va undan foydalanadigan
malakali kadrlarni tayyorlashni talab qiladi.

Prezident Sh. Mirziyoyev rahbarligida o‘tkazilgan yig‘ilishda [6] ham prokuratura
organlariga ragamli texnologiyalar va Slni joriy etishga doir takliflar muhokama qilindi. Shu

asosda 2025-yil 3-noyabrda Prezidentning maxsus farmoni qabul qilinib [7], “Raqamli
prokuratura - 2030” strategiyasi tasdiqlandi va uni amalga oshirish bo‘yicha keng ko‘lamli
chora-tadbirlar belgilandi.

Rossiya va boshga mamlakatlar tajribasi shuni ko‘rsatadiki, sun’iy intellektni joriy etish
qanchalik murakkab bo‘lmasin, uni orqaga surmay, ilmiy asoslangan yondashuv bilan
bosqichma-bosqich tatbiq etish kerak. Zero, ragamli texnologiyalar taraqqiyoti shiddat bilan
davom etayotgan hozirgi asrda prokuratura organlari ham o‘z faoliyatini zamonaviy vositalar
orqali takomillashtirib borishi qonun ustuvorligi va adolatni ta’'minlashning ajralmas talabi
bo‘lib golmoqda.

Xulosa. Shu bois, yuqoridagi tahlil va xulosalarga suyangan holda, milliy qonunchilik va
prokuratura amaliyotiga SIni tatbiq etish yuzasidan quyidagi takliflar ilgari suriladi:

1. Huquqiy bazani mustahkamlash. Sun’iy intellekt texnologiyalarini qo‘llash bilan
bog‘liq munosabatlarni tartibga soluvchi normativ-huquqiy hujjatlar bazasini shakllantirish
muhim ahamiyatga ega.

Yaginda ushbu yo‘nalishda milliy qonunchilikka tegishli o‘zgartish va qo‘shimchalar
kiritilib, sun’iy intellekt tushunchasi, sohadagi davlat siyosatining asosiy yo‘nalishlari va
vakolatli organ vazifalari belgilandi.

Endilikda “Prokuratura to‘g‘risida”gi Qonunda [8] ham prokurorlik faoliyatida axborot
texnologiyalaridan, jumladan Sldan foydalanishning asosiy prinsiplari va doirasi aniq
belgilanishi maqsadga muvofiq. Bunda SI tomonidan shakllantirilgan qaror va xulosalarning
huquqiy maqomi, avtomatik tavsiyalar ustidan inson nazorati majburiyligi, shuningdek, texnik
nosozliklar yoki xatolar uchun mas’uliyatni tartibga soluvchi normalar qonun darajasida ochiq-
oydin bayon etilishi lozim. Shu bilan birga, Sldan foydalanishda inson huquq va erkinliklariga
rioya etish, algoritmlarda noxolislik va kamsitishlarga yo‘l qo‘ymaslik kafolatlarini ham
gonunchilik hujjatlari darajasida mustahkamlab qo‘yish zarur.

2. Xalgaro hamkorlik va tajriba almashish. Sun'’iy intellektni prokuratura faoliyatiga
joriy etish masalalarida xalqaro tashkilotlar va boshga davlatlar prokuraturalari bilan
hamkorlikni kuchaytirish lozim.

Xususan, Xalqaro prokurorlar assotsiatsiyasi (IAP) doirasida uyushma a’zolari o‘rtasida
ragamli dalillarni to‘plash va tahlil qilish, SIdan foydalanish etikasi bo‘yicha ishlab chiqilgan
dasturlar mavjud. Shu kabi forum va seminarlarda O‘zbekiston prokuraturasi vakillarining faol
ishtirok etishi, 0z tajribalarini taqdim etishi va xorijiy tajribani o‘rganishi juda foydalidir.

Bundan tashqari, qo‘shni mamlakatlar va asosiy hamkorlar (masalan, BRIKSga a’zo
davlatlar) prokuratura idoralari bilan o‘zaro memorandumlar asosida SI texnologiyalarini
joriy etish bo‘yicha ma’lumot almashishni yo‘lga qo‘yish mumkin. Masalan, BRIKS
davlatlari Bosh prokurorlarining deklaratsiyasida 2024-yil oxiriga qadar barcha a’zo davlatlar
prokurorlik xizmatlarida qo‘llangan ragamli yechimlar bo‘yicha ma’lumot to‘plab, tajriba
almashish belgilangan. Xalgaro hamkorlik natijasida bizga mos keluvchi eng samarali va xavfsiz
texnologiyalar tanlab olinib, vaqt va resurs tejaladi.

3. Axloqiy kodeks va jamoatchilik nazorati. Sun'’iy intellektni huqugni muhofaza
qgilishda go‘llashning axloqiy jihatlarini hisobga olgan holda, prokuratura tizimi uchun alohida
ichki axloq kodeksi yoki yo‘rignoma qabul qilish mumkin. Unda Sldan foydalanganda
prokuror amal qilishi lozim bo‘lgan tamoyillar (masalan, avtomatik tavsiyalarga bo‘ysunmasdan

har doim mustaqil huquqiy baho berish, texnologiyani fugarolarga zarar yetkazmaydigan tarzda
ishlatish, dasturiy qarorlarda noxolislikka yo‘l qo'ymaslik va h.k.) belgilab qo‘yiladi.

Shuningdek, jamoatchilikning ishonchini oshirish maqsadida murojaatlarni ko‘rib
chiqishning yangi elektron tizimlarini joriy etishda oshkoralik ta’'minlanishi kerak.

Masalan, fuqarolar oz murojaatlarini maxsus portal orqali kiritishi va uning
harakatlanishini kuzatib borishi, zarur hollarda sharh yoki qo‘shimcha ma’lumot berishi
mumkin bo‘lgan mexanizm yaratish magsadga muvofiq. Bunda murojaatlar bilan ishlash
avtomatlashtirilgani bilan birga, har bir qaror uchun mas’ul shaxs (prokuror)ning nomi ochiq
ko‘rsatilishi, fugaro oz murojaati qaysi bosqichda ekanini doimo bilib turishi lozim.

Jamoatchilik nazoratini ta’'minlashning yana bir usuli - yangi tizim joriy etilgandan
keyingi dastlabki natijalar bo‘yicha aholiga ommaviy axborot vositalari orqali hisobot
berishdir. Masalan, murojaatlarni ko‘rib chiqish tezkorligi ganday o‘zgargani, eski usullarga
nisbatan qancha vaqt tejalgani kabi ko‘rsatkichlar oshkora e’lon qilinib borilsa, bu islohot
samaradorligiga baho berishga ham, uni yanada takomillashtirishga ham xizmat qiladi.

Yakunda shuni ta’kidlash lozimki, prokuratura organlarida murojaatlar bilan ishlashga
sun’ily intellektni joriy etish masalasi bugun muhokamadan amaliyotga bosqichma-bosqich
o‘tish paytidadir.

Yuqorida berilgan takliflar ilmiy-tahliliy asoslangan bo‘lib, ularni amalga oshirish
prokuratura faoliyatini zamonaviy talablar darajasiga ko‘tarish, aholi murojaatlarini ko‘rib
chigishda adolat va tezkorlikni ta’'minlash kabi ezgu maqsadlarga olib kelishi shubhasiz.

